
•	 Ano	ang	pinakamagandang	regalo	na	ibinigay	mo?	Ibahagi	sa	grupo	ang		
	 tungkol	dito.

•	 Kung	ikaw	ay	may	isang	milyong	dolyar,	ano	ang	iyong	
	 mga	pagkakagastusan?

•	 Noong	ikaw	ay	bata	pa,	anong	laruan	ang	pinakamahalaga	para	sa	
	 iyo?	Bakit?

 

 

 

 

 

 

 

 

 

 

 

 

Parangalan ang Diyos sa 
Pamamagitan ng Iyong Yaman

NOTES

WARM-UP

•	 Ano	ang	isang	bagay	na	maaari	mong	gawin	upang	ibigay	sa	Diyos	ang	
	 iyong	unang	bunga,	ang	pinakamagandang	bagay,	at	ang	lahat-lahat	sa	
	 iyong	buhay?	Paano	mo	magagawang	parangalan	ang	Diyos	sa	
	 pamamagitan	ng	iyong	yaman	simula	sa	araw	na	ito?

•	 Ikaw	ba	ay	naniniwala	na	ang	Diyos	ang	pagmumulan	ng	lahat	at	na	
	 kaya	Niyang	tugunan	ang	lahat	ng	iyong	pangangailangan?	Paano	mo	
	 magagawang	lalo	pang	pagkatiwalaan	ang	Diyos	itong	linggong	ito	at	
	 hindi	magtiwala	sa	iyong	sariling	kakayanan	na	makakuha	ng	yaman?	

•	 Kanino	ka	maaaring	maging	isang	pagpapala	ngayong	linggo?		Ano	ang		 	
	 maaari	mong	gawin	upang	pagpalain	ang	taong	ito?

•	 Pasalamatan	ang	Diyos	sa	lahat	ng	ibinigay	at	ginawa	Niya	para	sa	iyo	
	 Kilalanin	Siya	bilang	iyong	Tagapagtustos.	Ipanalagin	na	araw-araw	ay	
	 matutunan	mong	magtiwala	sa	Kanya.	
	
•	 Ipanalangin	mo	na	lumago	sa	larangan	ng	pagbibigay,	na	magawa	mong	
	 parangalan	ang	Diyos	sa	pamamagitan	ng	iyong	yaman,	at	maniwala	na	
	 magagawa	mong	maging	masaya	sa	iyong	pagbibigay	kahit	pa	
	 magdudulot	ito	ng	pagsasakripisyo.

•	 Ipanalangin	at	maniwala	na	sa	iyong	pagbibigay,	ikaw	ay	lalo	pang	
	 pagpapalain	upang	ikaw	ay	maging	isang	pagpapala	sa	ibang	tao.

9Parangalan mo ang Panginoon sa pamamagitan ng 
paghahandog sa kanya ng mga unang bunga ng iyong ani. 
10Kapag ginawa mo ito, mapupuno ng ani ang iyong 
mga bodega at aapaw ang inumin sa iyong 
mga sisidlan. Mga kawIkaaN 3:9,10

Parangalan mo ang Panginoon sa pamamagitan ng paghahandog sa 
kanya ng mga unang bunga ng iyong ani. Mga kawIkaaN 3:9

Ang	Diyos	ay	nararapat	tumaggap	ng	ating	pagsamba	at	pasasalamat	
dahil	sa	lahat	ng	ibinigay	Niya	sa	atin.	Sa	ating	pagtanggap	ng	biyaya,	
ang	narararapat	na	tugon	ay	ang	sambahin	Siya	sa	pamamagitan	ng	ating	
yaman.	Ang	pagbibigay	sa	Diyos	ay	hindi	dapat	huli	sa	ating	isip,	bagkus,	
ito	ang	dapat	na	pangunahing	tugon	sa	Kanyang	kabutihan	at	katapatan.	
Ano	ang	ibig	sabihin	ng	pagbibigay	sa	Diyos	ng	ating	unang	bunga?

41Umupo si Jesus malapit sa pinaglalagyan ng mga kaloob doon sa 
templo at pinagmamasdan ang mga taong naghuhulog ng pera. 
Maraming mayayamang naghuhulog ng malalaking halaga. 
42May lumapit doon na isang mahirap na biyuda at naghulog ng 
dalawang pirasong barya. MarcOs 12:41,42

Sa	ating	pagbibigay	sa	Diyos,	maaari	tayong	matuto	sa	biyuda	na	
nagbigay	sa	Kanya	ng	pinakamgandang	maari	niyang	ibigay.	Kung	tayo	
ay	seryoso	sa	pagpaparangal	sa	Diyos	sa	pamamagitan	ng	ating	yaman,	
kailangan	nating	maintindihan	na	ang	Diyos	ay	nararapat	makatanggap	ng	
pinakamagandang	bagay	mula	sa	atin.	Kung	ibibigay	natin	sa	Kanya	ang	
karangalan	na	nararapat	sa	Kanya,	ang	ating	handog	ay	hindi	dapat	tira-
tira	o	bahagi	na	walang	halaga	sa	atin.	Ano	ang	iyong	pinakamagandang	
maaaring	ibigay	sa	Diyos?	Paano	mo	natutunang	ibigay	sa	Diyos	ang		
pinakamagandang	bagay	na	iyong	maibibigay?

43Tinawag ni Jesus ang mga tagasunod niya at sinabi, “Sinasabi ko sa inyo 
ang totoo, mas malaki ang ibinigay ng biyudang iyon kaysa sa kanilang 
lahat. 44Sapagkat silang lahat ay nagbigay lang ng sumobrang pera nila. 
Pero ang biyuda ay nagbigay sa kabila ng kanyang kahirapan. Ibinigay niya 

ang lahat ng kanyang ikinabubuhay. MarcOs 12:43,44

Si	Jesus	ay	humanga	sa	mahirap	na	biyuda	na	nagbigay	ng	dalawang	
baryang	tanso.	Ibinigay	ng	biyuda	ang	lahat	ng	mayroon	siya—hindi	man	
lamang	itinabi	ang	isang	baryang	tanso	para	sa	kanyang	mga	pansariling	
pangangailangan.	Sa	pagbibigay	ng	lahat	na	mayroon	siya,	inilagay	niya	
ang	kanyang	buhay	sa	mga	kamay	ng	Diyos.	Pinararangalan	natin	ang	
Diyos	kung	tayo	ay	nagbibigay	kahit	pa	mahirap	para	sa	atin—kapag	
tayo	ay	nabubuhay	nang	may	pananampalataya	at	paniniwala	sa	Kanyang	
kakayanang	magbigay	sa	ating	mga	buhay.	Bakit	tayo	nakapagbibigay	
kahit	pa	tayo	ay	mahirapan?	Papaano	naging	isang	halimbawa	si	Jesus	
para	sa	atin	sa	bagay	na	ito?

Pag-aari	ng	Diyos	ang	lahat	ng	bagay	sa	mundo.	Siya	ang	pinagmumulan	ng	
lahat	na	mayroon	tayo,	maging	ang	ating	mga	buhay.	Pinararangalan	natin	ang	
Diyos	sa	tuwing	kinikilala	natin	ang	katotohanang	ito—na	Siya	ang	pinagmulan	
ng	lahat	ng	bagay	at	Siya	ay	higit	pa	sa	anumang	ating	pagnanasaan	o	
anumang	bagay	na	mapapasaatin.	Sa	araling	ito,	ating	matututunan	kung	paano	
mapararangalan	ang	Diyos	sa	pamamagitan	ng	ating	yaman.

Ibigay sa Diyos ang iyong unang bunga.

Ibigay sa Diyos ang pinakamagandang uri.

Ibigay sa Diyos ang lahat.

